
Digistaan eettlaž 
vuäʹpstõs
Digistaan eettlaž vuäʹpstõs eeʹttkâstt digistaan uʹvddi da 
digistaan vuäǯǯai õõlǥtemvuõđid. Vuäʹpstõõzz täävtõssân lij 
oouʹdeed staanlaž da vueʹǩǩes digistaan, koon čõõđte kuhttu 
vueʹssbeäʹl õhttsažfiʹttjõõzzâst. 

Mii lij digistaan?
Digistaan oudd tuärj liâđǥlõʹžže  ääʹššâttmõʹšše de kääzzkõõzzi 
da digineävvai âânnmõʹšše.  Tõt veäʹǩǩat ääʹššla ââʹnned digineä-
vvaid da ääʹššeed liâđǥlain kääzzkõõzzin jiõččnõʹžžen da 
staanjõʹžžen.

Digistaan maall liâ âʹlddstaan, olgglõs-staan da škooultõs. 
Digistaan siiʹsǩe vueiʹtte vaajtõõllâd. Tõk vueiʹtte leeʹd oudd-
miârkkân liâđǥlaž ääʹššõõttâm vuäʹpstõõzzâst, suåvldõõzzi 
šiõttummuž leʹbe suåvldõõzzi da kääzzkõõzzi õnnu väʹlddem 
vuäʹpstõõzzâst. Juõʹǩǩ organisaatia lij pueʹrr meäʹrted, muʹvd-
dem digistaan tõt taʹrjjad.

Olgglõs-staan: 
chat-, teʹlfoon- leʹbe videostaan

Ầ lddstaan: 
ääʹššõõttâmpääiʹǩ, verddõs-staan, 
dooma viiggam staan

Škooultõõzz: 
neʹttškooultõõzz, kuurs



Veʹrǧǧneǩ-kääzzkõõzzi ââʹnnem 
staan

Veʹrǧǧniiʹǩǩin lij vaaldšemlääʹjj meâldlaž 
õõlǥtemvuõtt vuäʹpsted jiijjâs kääz-
zkõõzzi âânnmõõžžâst. Juõʹǩǩ veʹrǧǧ-
neǩ-kääzzkõõzz õhttvuõđâst âlgg 
käunnʼjed vieʹǩǩ õhttvuõtt-teâđ. 

Meerlažvuäʹpstõs

Veʹrǧǧneǩ-kääzzkõõzzi âânnmõʹšše 
vuäǯǯ staan še 
Meerlažvuäʹpstõõzzâst, kååʹtt vuäʹp-
past ääʹššmeâldlaž kääzzkõõzzi årra.

kansalaisneuvonta.fi

tel. +358 295 000

Digitääid koʹlle pukid
Digitääid liâ tän peeiʹv meerlažtääid, koon vieʹǩǩin håidda aarǥ aaʹššid da liâ 
ǩidd õhttsažkååʹddest.

Juõʹǩǩʼkast âlgg leeʹd vueiʹtlvažvuõtt äuʹǩǩeed digitaalʼlaž neävvaid da kääz-
zkõõzzid aarǥstes jiõcces suåppi naaʹlin.

Meeʹst juõʹǩǩʼkaž taarbâš måttmešt digistaan, što vueiʹttep raajjâd 
jiõččan-nallšem digitaalʼlaž aarǥ. Jiijjâs digitääidaid vuäitt oouʹdeed âʹld-
doummi, kuälmad sektoor tåimmjeeʹji leʹbe kaauplaž tåimmjeeʹjivuiʹm.



Mäʹhtt tåimmjam digistaan 
uʹvddjen?

•  Veäʹǩǩtam liâđǥlaž kääzzkõõzzi da digineävvai 
âânnmõõžžâst.

•  Täävtõssân lij, što juätkast ääʹššlaž vuäitči 
ääʹššõõttâd da ââʹnned digineävvaid 
jiõččnõʹžžen.

•  Äjšmââttam ääʹššla tuejjeed vuäʹpstemvueʹj-
jest aaʹššid jiõčč.

Fiʹttjam raajään

•  Puk ij taarbâš siltteed jiõčč, ba digistaan 
vueʹǩǩ lij pueʹrr päiʹǩǩ mättjed õõutsââʹjest. 
Tobdstam jiijjan siltteem raajid da vuäʹpstam 
ääʹššla taarbšeʹmmen järrsi digistaan taʹrjjeeʹji 
årra.

•  Jiõm vääʹld ääʹššla peittsaaʹnid leʹbe raavâs 
tobdstem neävvaid, mâʹt-a baŋkktobdl-
dõõǥǥid, jiõm-ka hååid ääʹššla peäʹlest suu 
jiijjâs aaʹššid.

•  Jiõm ââʹn olgglõsvaaldâšm, ǥu vuäʹpstam 
ääʹššlõʹžže raavâs tobdstem õõlǥteei kääz-
zkõõzzi âânnmõõžž.  Ǩeʹrjjõõttâmšiâtt mâʹŋŋ-
lest ikkânjuâkkmõõžž vuäitt äuʹǩǩeed 
vuäʹpstõõzzâst, jõs täʹst lij suåppum čiõlg-
gsânji ääʹššlain.

Mäʹhtt veäʹǩǩtam?

•  Veäʹǩǩtam ääʹššla keʹnnvõʹzzen, rääuhast da 
smeʹllkâʹttemnalla.

•  Vuâmmšam ääʹššla siltteemtääʹzz da âânam 
huõl, što  vuäʹpstõs lij čiõlǥâs da teeʹrm liâ 
fiʹttjemnalla.

•  Praavam vuäʹpstõõzz ouddneʹmmen, što 
ääʹššlaž teâtt, mâiʹd leäʹp tuejjeʹmmen.

•  Veäʹǩǩtam huõmsteeʹjen da naʹddjõssân vueʹj-
jest, koin vuäinam ääʹššla teâđaid.

•  Äärvstam jiântta-åårrâmõõlǥtõõzz jiõm-ka 
maainâst ooudårra muu tiõttu puättam aaʹššid 
leʹbe äʹššǩiiʹrjid. 



Mäʹhtt tåimmjam digistaan 
vuäǯǯjen?

•  Digistaan vieʹǩǩin mättjam, mäʹhtt âânam digi-
neävvaid da liâđǥlaž äʹššeemkääzzkõõzzid 
jiõččnõʹžžen da staanjõʹžžen.

•  Täävtõssân lij, što juätkast äʹššõõttmõš ooʹnnast 
õhttu leʹbe ǩeäʹppsõs staanin.

•  Tuejjääm vuäʹpstemvueʹjjest tååimaid jiõčč, što 
mättjeʹčim da  pueʹrääm jiijjan tääidään.

Fiʹttjam vaʹstteemvuõttan

•  Ǩeʹrjjõõđam jiõčč raavâs tobdstõõzz õõlǥteeʹ-
jid kääzzkõõzzid.

•  Jõs taarbšam staan kääzzkõõzz âânn-
mõõžžâst, fiʹttjam, što digistaan uʹvddi vuäitt 
vueiʹnned muu teâđaid. 

•  Leäm pâi vaʹstteemvuõđâst jiijjan digineäv-
vast da tõn prograammin. 

Mäʹhtt vääldam vieʹǩǩ vuâstta?

•  Fiʹttjam, što digistaaneei ij vueiʹt vuäʹpsted 
muu pukin vueʹjjin.

•  Veʹrǧǧniiʹǩǩin lij laʹǩǩe vuâđđeei õõlǥtõs taʹrj-
jeed vuäʹpstõõzz jiijjâs kääzzkõõzzi âânn-
mõõžžâst. Jeärraz kääzzkõstaʹrjjeei vuäʹpste 
še jiijjâs ääʹššlaid.

•  Veʹrǧǧneǩ-kääzzkõõzzi âânnmõʹšše vuäǯǯ 
staan še Meerlažvuäʹpstõõzzâst, kååʹtt vuäʹp-
past ääʹššmeâldlaž kääzzkõõzzi årra.



Mooštak-a še 

1.	 Lääʹddest õõlmâsvaaldâšm 
organisaatiai liâđǥlaž 
äʹššeemkääzzkõõzz oudldâʹstte 
vuõss-sââʹjest raavâs 
tobdstõõzz. Raavâs tobdstõõzz 
vieʹǩǩin vueiʹtte praavâd õõʹnni 
identiteeʹtt.

• Tobdstem neävvan tåimma 
jm. neʹttbaŋkktobdldõõǥǥ, 
mobiilravvõs da ravvõskortt.  

•  Ääʹššlaž tuejjad raavâs 
liâđǥlaž tobdstõõzz pâi jiõčč.

•  Vuäʹpstõs kääzzkõõzz 
âânnmõõžžâst vuäitt 
oudldâʹstted ääʹššla käittsest 
ââʹnnem leʹbe muđoi äʹrǧǧ- 
luândlaž identiteʹtt-teâđai 
vuäinnmõõžž.

•  Jõs ääʹššlaž lij fiʹttjam vueʹjj 
da seännam identiteʹtt-
teâđai vuäinnmõõžž, vuäitt 
vuäʹpstõs juätkkjed.

2.	 Digistaanâst  jiâ vääʹld 
peäʹlest liâđǥlaž äʹššõõttâm 
siiʹsǩid (ouddm. tuärjjõõzzi 
ooccmõš, teäʹǧǧǩiõttʼtõõllmõš). 
Täin aaʹššin vaʹsttad 
kääzzkõstaʹrjjeei 
ääʹššlažkääzzkõs, koozz 
digistaan uʹvddi vuäʹppast.

3.	 Jõs ääʹššla vuõiggâdvuõtt-
tåimmââʹntemvuõtt lij 
digistaan uʹvddem šiâtt 
huânnam ( tiõrvâsvuõttvueʹǩǩ, 
peäʹnec âânnmõš), suu âlgg 
vuäʹpsted kå. kääzzkõstaʹrjjeei 
ääʹššlažkääzzkõʹsse.

4.	 Jõs ääʹššlaž lij vueʹllâkksaž, lij 
vääžnai praavâd, što son fiʹttai 
personteâđai ǩiõttʼtõõllmõʹšše 
kuulli riiskid da jiijjâs 
vuõiggâdvuõđeez. Ääʹššest 
lââʹss: (Ääʹššest lââʹss: Päärnaž 
neeʹttest -čõõđtõõzzâst Lapsi 
verkossa -julkaisussa)

5.	 Olgglõʹzzen uʹvddum digistaan lij 
šõddi digistaan maall, kååʹtt õõlǥat 
ođđnallšem silttõõzz digistaan 
uʹvddjin, ooudâsviikkjin da 
vuâsttavaʹlddjin.

•  Olgglõsvaaldšem da digi-
ikkânjuâkkmõš liâ kueʹhtt 
jeeʹresnallšem nääʹl uʹvdded da 
vuâsttaväʹldded olgglõs-staan.

•  Finanss-sueʹrǧǧ ry siâzztââll, 
što finanss-sueʹrjj kääzzkõõzzid 
jiâ vuäʹppast olgglõsvaaldšem 
prograammin, ij-ka vuäʹpsteei 
õõlǥči vueiʹnned ääʹššla 
ǩeʹrjjõõttmõõžž ni vooʹps. Lij 
pueʹrr muʹštted, što olgglõs-
staan jeuʹǯǯai tääjtõõzz liâ 
jiânnai. Uuʹd da vuâsttavääʹld 
digistaan staanjõʹzzen. 

Digistaan vuäzzlaž -miârkk čuäʹjat, 
što organisaatia  taʹrjjad leʹbe 
ooudâsveekk digistaan da lij 

čõnnõõttâm digistaan eettlaž vuäʹpstõõzz 
jääʹǩǩtummša. Looǥǥ lââʹss da vääʹld miârk 
jiijjad õnnu  dvv.fi/digituki

Digi- da meerteâttkoontâr tåimmai digistaan väʹlddkååddlânji ooudâsviikkjen. Raʹvvai digisiltteei Lääʹddjânnam 
ooudâsviiǥǥeeʹl tiõttu vuâđđeei digistaan vueʹjjid da silttõõzz. 

https://www.lskl.fi/wp-content/uploads/Lapsi-verkossa.pdf
https://www.lskl.fi/wp-content/uploads/Lapsi-verkossa.pdf

